
35. Frumvarp
til laga um kjötmat o. fl.

(Lagt fvrir Alþingi 1933).

. !•  gr-
1 lögum þessum merkir:
Sláturfénaður, sauðfé allskonar, nautgripi, svín, liross, alifugla o. s. frv.
Sláturf járafurðir, kjöt, hausa, innyfli, gærur og skinn o. s. frv. .
Læknir', dýralækni þann, er kjötskoðunina annast, eða hvern þann ann- 

an lækni eða læknisnema, sem löggiltur hefir verið til starfsins samkvæmt 4. gr. 
laga þessara.

Kjötmatsmaður, hvern þann undirkjötmatsmann, er lýtur vfirkjötmats- 
manni og aðstoðarmönnum hans, sbr. 7. gr.

2. gr.
Sláturfénaði, sem slátra á í því augnamiði að flytja kjötið fryst eða kælt 

á erlendan markað, má aðeins slátra i löggiltum sláturhúsum, og frysting eða 
kæling kjötsins aðeins fara fram i löggiltum frystihúsum.

Atvinnumálaráðuneytið löggildir sláturhús og frystihús, að fengnum til- 
lögum vfirkjötmatsmanns og læknis þess, er kjötskoðun annast i lilutaðeigandi



umdæmi, ef húsin eru að dómi þeirra svo fullkomin að gerð og öllum útbún- 
aði, að hægt sé þessvegna að fullnægja nauðsynlegum heilbrigði- og hreinlætis- 
kröfum. Skvlt er löggiltum sláturhúsum að hafa lækni jafnan við hendina til 
eftirlits meðan slátrun fer fram. .

Ráðuneytið heldur skrá yfir löggilt sláturhús og frvstihús, þar sem hvert 
þeirra hefir sérstakt löggildingarmerki.

Ráðherra setur reglur um útbúnað löggiltra sláturhúsa og frystihúsa.
Nú fullnægir löggilt sláturhús eða frystihús eigi lengur skilyrðum þeim. 

sem sett voru fvrir löggildingu, og ber yfirkjötmatsmanni eða lækni þegar að 
skýra ráðuneytinu frá þvi. Setur ráðunevtið umráðamönnum hússins hæfileg- 
an frest til að kippa því i lag, sem ábótavant er og fellur löggildingin niður, ef 
eigi er bætt úr göllunum innan hins ákveðna frests.

3. gr.
Hús þar sem slátrað er skepnum, sem kjöt af er ætlað til söltunar til út- 

flutnings eða til sölu til almennings innanlands, en seni ekki eru löggilt slátur- 
hús, skulu vera þrifaleg og svo rúmgóð og þannig hagað, að kjöt geti kólnað þar 
nægilega fljótt og skemmdalaust. Ráðherra getur sett nánari reglur um slik 
sláturhús eftir því sem þurfa þvkir.

4. gr.
Læknisskoðun skal fram fara á öllum sláturfénaði áður en slátrun fer 

fram, ef kjötið er ætlað til útflutnings frvst, kælt eða saltað, og mega ekki liða 
meira en 12 kl.st. frá þeirri skoðun og til slátrunar.

Ennfremur skal læknisskoðun á öllu kjöti og innyflum fara fram þegar 
eftir slátrun og áður en kjötið er fryst, kælt eða saltað. Að skoðun lokinni skal 
læknirinn merkja kjötið samkvæmt reglum er ráðherra setur, um skoðun og 
merkingu á kjöti. Ennfremur getur ráðherra sett reglur um skoðun og merk- 
ingu skinna og annara sláturfjárafurða. Ef þörf þykir, getiir ráðherra sett sér- 
stakar reglur um slátrun, mat og merkingu á kjöti til ákveðinna landa, eftir því 
liverjar kröfur þar eru gerðar í því efni.

Sláturfjárafurðir sem revnast spilltar eða sýktar, svo að hætta geti stafað 
af að nota þær til manneldis eða á annan hátt, skulu þegar í stað ónýttar sam- 
kvæmt fyrirmælum ráðuneytisins á þann liátt, að trvggt sé, að engin hætta geti 
stafað af þeim.

Ekki má slátra í löggiltu sláturhúsi sjúku sláturfé, er nokkur smithætta 
getur stafað af, að áliti læknis þess, sem skoðunina hefir á hendi, nema sérstak- 
ur klefi sé til þeirra afnota einna í sláturhúsinu. Sjálfdauðar skepnur má ekki 
flvtja inn i sláturhús né á lóð þess, nema til komi levfi læknis þess, er kjöt- 
skoðun annast í hlutaðeigandi sláturhúsi.

5 ' § r ‘ , .Þar sem þvi verður við komið, skipar ráðherra dýralækni til að annast
kjötskoðun og merkingu á kjöti og öðrum sláturfjárafurðum. Náist ekki til 
dýralæknis, skipar ráðherra, að fengnum tillögum dýn-alæknis, lækni eða lækn-



isefni, er að minnsta kosti hefir lokið fvrsta hluta læknaprófs, til starfsins, 
enda hafi hann lokið kjötskoðunarprófi hjá löggiltum dýralækni hér á landi.

Revnist ókleift að fá lækni til kjötskoðunar á einhverjum slátrunarstað, 
getur ráðunevtið veitt undanþágu frá læknisskoðun saltkjöts á þeim stað.

6. gr.
Allt kjöt, sem flutt er á erlendan markað, skal metið og flokkað eftir teg- 

undum og gæðum af kjötmatsmönnum, sem starfa undir umsjón \4irkjotmats- 
manns og aðstoðarmanna hans. Flokkun kjötsins skal vera nákvæm, og setur 
ráðunevtið, að fengnum tillögum j’firkjötinatsmanns og einhverra af helztu út- 
flytjendum, reglur um flokkun, frystingu, söltpn, umbúðir og merkingu kjöts- 
ins, og meðferð. .

Kjöt, sem saltað er til sölu í verzlunum innanlands, skal einnig metið og 
flokkað af kjötmatsmönnum samkvæmt reglum, er ráðunevtið setur.

7. gr.
Ráðherra skipar einn vfirkjötmatsmann til að hafa umsjón með mati á 

öllu þvi kjöti, er meta skal samkvæmt 5. gr. Skal hann hafa fullkomna þekk- 
ingu á kjöti og öllu því, er lýtur að meðferð þess. Yfirkjötmatsmaður skal 
liafa að minnsta kosii 3 menn til aðstoðar við starf sitt, meðan aðalsauðfjár- 
slátrun stendur yfir ár livert.

Ráðuneytið setur yfirkjötmatsmanni og aðstoðarmönnum hans reglur um 
störf þeirra.

Ekki má yfirkjötmatsmaður eða aðstoðarmenn nans þiggja neina þóknun 
lijá þehn er við útflutning kjöts eru riðnir, né heldur hafa með höndum sölu á 
kjöti til útlanda né neinskonar milligöngu í þvi efni, er liann eða þeir geti liaft 
hagnað af.

Arleg laun vfirkjötmatsmanns skulu vera 1200 krónur en aðstoðarmanna 
lians 300 krónur. Auk þess skulu aðstoðarmenn hafa daglaun fvrir þá daga 
sem þeir starfa í vfirmatserindum, og ákveður ráðuneytið þau að fengnum til- 
lögum vfirkjötmatsmanns. .

Auk ferðakostnaðar eftir sanngjörnum reikningi, sem ráðunevtið úrskurð- 
ar, skal vfirkjötsmatsmaður og aðstoðarmenn hans fá 4 krónur í fæðispeninga 
ineðan þeir eru frá heimilum sínum vegna vfirmatsins. Allur kostnaður, sem af 
yfirmatinu leiðir, greiðist úr ríkissjóði.

8. gr.
Lögreglustjóri skipar kjötmatsmenn, einn eða fleiri á hverjum stað. Fer 

um tölu þeirra og val eftir tillögum vfirkjötmatsmanns.
Kjötmatsmenn annast hlutverk það og starf, sem þeim er falið með lögum 

þessum, samkvæmt reglum, er ráðuneytið setur.
Kaup kjötmatsmanna ákveður yfirkjötmatsmaður í samráði við forstöðu- 

menn sláturhúsa eða hlutaðeigandi verzlanir á hverjum stað, og greiða verzl- 
anir þær eða sláturhús, sem slátrunina framkvæma, kaupið. Eigi mega kjöt- 
matsmenn þiggja neina aukaþóknun eða hlunnindi hjá þeim, sem þeir meta



kjöt fyrir eða riðnir eru við útflutning kjötsins, né vera þeim háðir á þann hátt, 
að ætla megi þá hlutdræga í matinu.

Nú vanrækir kjötmatsmaður starf sitt, eða leysir það illa af hendi að dómi 
yfirkjötmatsmanns, og skal yfirkjötmatsmanni þá heimilt að víkja honum frá 
um stundarsakir, en tilkynna skal hann hlutaðeigandi lögreglustjóra sam- 
stundis þessa ráðstöfun, sem þá víkur hinum brotlega kjötmatsmanni endan- 
lega frá störfum og skipar annan matsmann í hans stað.

9. gr.
I kaupstað eða kauptúni þar sem eru 1000 íbúar eða fleiri, skal allt kjöt 

af skepnum, sem slátrað er þar eða sem flutt er þangað nýtt og ætlað er til sölu 
þar, skoðað og merkt af lækni þeim, er kjötskoðun annast þar á staðnum og 
getur ráðunevtið sett nánari reglur þar um. Akvæði þetta tekur þó ekki til 
kjöts, sem áður hefir verið merkt til útflutnings i löggiltu sláturhúsi eða lækn- 
ir hefir skoðað og merkt í sláturhúsi, sem í 3. gr. getur. Ráðherra getur sett nán- 
ari reglur um þessi atriði, ef þurfa þykir.

Kjöt sem flutt er að, nýtt, kælt eða frosið, skal flutt í þar til gerðum umbúð- 
um, er læknir tekur gildar.

Ráðuneytið getur einnig, ef ástæður þykja til, fyrirskipað samskonar kjöt- 
skoðun í kauptúnum þar sem búa færri en 1000 manns.

Þar sem sláturhús er í kaupstað eða kauptúni, getur kjötskoðun og merk- 
ing farið fram í sláturhúsinu sjálfu, en bæjarfélag eða hreppsfélag, þar sem 
sláturhúsið er, skal sjá fyrir löggiltu húsnæði til skoðunar á aðfluttu nýju kjöti, 
gegn sanngjörnu gjaldi, er eigandi kjötsins greiðir samkvæmt nánari fyrirmæl- 
um ráðuneytisins, og skal öllum þeim, er flvtja nýtt kjöt, ómerkt, til sölu í kaup- 
stað eða kauptúni, skylt að leggja það fram til skoðunar áður en þeir afhenda 
það kaupanda.

Nú neitar læknir að merkja kjöt, og er eiganda þess þá óheimilt að selja 
það eða afhenda innan kauptúnsins, en telji hann sig órétti beittan, getur hann 
innan 12 klst. skotið máli sinu til úrskurðar heilbrigðisnefndar kauptúnsins. 
Úrskurði heilbrigðisnefndin kjötið söluhæft, skal það merkt sérstöku merki.

10. gr.
í kaupstöðum og kauptúnum sem lög þessi taka til, má eigi hafa ómerkt 

kjöt, nýtt eða frosið í kjötbúðum eða á öðrum sölustöðum.

11. gr.
Ráðherra getur sett reglur um útbúnað kjötbúða og um það, hvaða vörur 

megi selja í kjötbúðum auk þeirra vara sem um ræðir í lögum þessum og ann- 
að, sem lýtur að verzlun með sláturfjárafurðir. Sömuleiðis getur ráðherra sett 
reglur, eftir því sem þurfa þykir um atvinnurekstur við tilbúning matvæla úr 
sláturfjárafurðum, svo sem pylsugerð, niðursuðu sláturfjárafurða og annað 
því um líkt.



1 2 - ..Nú flytur einhver eða lætur flytja út kjöt til sölu á erlendum markaði án
þess að gæta fyrirmæla laga þessara um mat, flokkun og merkingu þess og án 
þess að hafa fengið undanþágu frá kjötmerkingu samkvæmt 4. gr. 2. mgr. og 
varðar það sektum frá 500 til 5000 kr. Önnur brot gegn lögum þessum eða regl- 
um, sem settar verða samkvæmt þeim, varða sektum allt að 2000 krónum.

Fara skal með mál út af brotum þessum sem almenn lögreglumál.
Um refsingar fyrir brot yfirkjötmatsmanns, aðstoðarmanna hans, kjötmats- 

manna og lækna gegn ákvæðum þessara laga, fer sem um brot opinberra starfs- 
manna almennt.

13. gr.
Lög þessi öðlast þegar gildi og falla þá jafnframt úr gildi lög nr. 42, 19. 

maí 1930 um mat á kjöti til útflutnings og lög nr. 12, 13. september 1912 um 
merking á kjöti.

A t h u g a s e m d i r  v i ð  l a g a f r u m v a r p  þet t a .

Samkvæmt lögum nr. 42, 19. maí 1930 um mat á kjöti til útflutnings eru 
yfirkjötmatsmenn sex og hafa hver sitt umdæmi nema einn, sem ætlað er að 
hafa vfireftirlit með flokkun og meðferð á frosnu kjöti. Höfðu áður verið fimm 
yfirmatsmenn á saltkjöti og hafði svo verið um alllangt skeið. Vafi hefir þótt 
á því hvort þetta væri heppilegt fyrirkomulag, og hefir verið kvartað yfir því 
að matið væri ekki framkvæmt á sama hátt í öllum yfirmatsumdæmunum. 
Yfirmatsmennirnir hafa ekki haft neitt verulegt samband sín á milli og hefir 
því framkvæmd matsins, eins og vænta má, getað orðið nokkuð með öðrum 
hætti hjá einum en öðrum. Með frumvarpi þessu er ætlast til að ekki verði 
nema einn yfirkjötmatsmaður, og séu honum fengnir þrir aðstoðarmenn, að 
minnsta kosti, sem hafi eftirlit með framkvæmd matsins ásamt yfirkjötmats- 
manni, en matið framkvæma annars kjötmatsmenn skipaðir af lögreglustjóra 
eins og áður hefir verið. Er búist við því að með þessu fáist. betra samræmi i 
matið og að kjötið geti orðið vandaðri vara og er sérstaklega þörf á að vanda 
vel til skoðunar og mats á frystu kjöti til útflulnings. Þá eru teknar upp í frum- 
varp þetta ýmsar reglur um mat og merkingu á kjöti, sem ætlað er til sölu i 
kaupstöðum og kauptúnum innanlands, en um það hafa engar reglur verið til 
áður. Ákvæðin um læknisskoðun og merkingu á kjöti, sem áður voru í lögum 
nr. 12,13. sepember 1912 eru nú tekin upp i þetta frumvarp ásamt ákvæðunum 
um matið.

Það hefir þótt nauðsynlegt síðan útflutningur á frystu kjöti hófst, að slát- 
urhús þau og frystihúsv sem notuð eru fyrir það kjöt, væru sérstaklega vel út- 
búin og hafa því verið tekin upp í frumvarp þetta ákvæði um löggildingu slíkra 
húsa, og má ekki samkvæmt frumvarpinu flytja út fryst kjöt til sölu á erlend- 
um markaði nema úr slíkum löggiltum húsum.

Auk þess sem að framan er talið eru nokkrar smábreytingar í frumvarp- 
inu frá því sem nú gildir samkvæmt kjötmatslögunum frá 1930, en um þær og 
að öðru leyti vísast til athugasemda við einstakar greinar frumvarpsins.



Um 1. gr.
Þarf ekki skýringar.

Um 2. gr.
í þessari grein eru ný ákvæði um löggildingu sláturhúsa og frystihúsa og 

vísast um það efni til þess, sem að framan er sagt. Ákvæði greinarinnar er ætl- 
ast til að megi gera fyllri eftir þörfum með reglum sem ráðherra setur um 
útbúnað húsanna. .

Um 3. gr.
Það er ekki ætlast til þess að löggilda þurfi öll sláturhús, þó í þeim sé slátr- 

að skepnum, sem kjöt af er saltað tíl útflutnings, en eigi að siður verða húsin 
að vera svo þrifaleg og þannig hagað, að hægt sé að fara svo með kjötið, að 
það verði góð vara og verður því að vera nokkurt opinbert eftirlit með þess- 
um húsum og matsmenn starfa þar eins og i hinum löggiltu húsum.

Um 4. og 5. gr. .
Þessar greinar fjalla um heilbrigðisróðstafanir við slátrun og við söltun og 

frystingu kjöts. Eru ákvæði um þessi efni nokkru fyllri en í kjötmerkingarlög- 
unum frá 1912 og nokkur nýmæli eru einnig í greinunum, svo sem um sérstaka 
merkingu kjöts til ákveðinna landa og um heimild fyrir ráðherra til að fyrir- 
skipa skoðun og merkingu á öðrum sláturfjárafurðum en kjöti.

Um 6. gr.
Þessi grein er um mat á kjöti og er ætlast til, að um það verði settar nánari 

reglur eftir þvi sém þurfa þykir. Hefir þótt réttara að leggja það í hendur ráð- 
herra, að setja slikar nánari reglur, en að ákveða nákvæmlega um það efni i 
lögunum vegna þess að það kemur bezt í ljós við reynslu, hvers sérstaklega er 
þörf um matið og er þá hægra að breyta til svo sem reynslan sýnir þurfa, ef 
eigi þarf lagabreytinga til þess.

Um 7. gr.
Eins og sagt er í athugasemdunum hér að framan er ætlast til að fram- 

vegis verði aðeins einn yfirkjötmatsmaður, er hafi yfirumsjón með öllu kjöt- 
mati. Hefir þótt nauðsynlegt að hækka nokkuð laun hans úr því sem nú er um 
laun yfirkjötsmatsmanna og fá honum aðstoðarmenn, sem launaðir verði úr 
ríkissjóði. Koma aðstoðarmennirnir að nokkru leyti í stað núverandi vfirkjöt- 
matsmanna. Laun aðstoðarmannanna eru sett lægri, en laun núverandi yfir- 
kjötmatsmanna, en í stað þess eru þeim ætluð daglaun fyrir þá daga, sem þeir 
eru að störfum í þarfir matsins. Þess er vænzt að matskostnaður lækki nokkuð 
frá því sem nú er við þessa breytingu á fyrirkomulaginu.

Um 8. gr.
Ákvæði þessarar greinar eru í samræmi við þær reglur sem nú gilda.

Um 9. og 10. gr.
Eins og getið er um í inngangi þessara athugasemda er ætlast til að læknis- 

skoðun og merking fari fram á öllu kjöti, sem selt er nýtt í kaupstöðum og hin-



um stærstu kauptúnum. Eiga þessi ákvæði, að veita meiri tryggingu en nú er 
fyrir því að kjöt, sem haft er á boðstólum, sé góð og óskemmd vara.

Um 11. gr.
Það þykir rétt að heiniila ráðherra að setja reglpr um kjötbúðir og at- 

vinnurekstur við tilbúning matvæla úr kjöti og öðrum sláturfjárafurðum, eftir 
því sem álitið kynni að verða heppilegt og nauðsynlegt til þess að tryggja mönn- 
um, að farið sé með kjöt og aðrar sláturfjárafurðir eftir heilnæmisreglum og 
ekki sé notað skemmt eða vont efni í matvæli, sem búin eru til úr sláturfjár- 
afurðum og höfð til sölu handa almenningi.

Um 12. og 13. gr.
Gefa ekki tilefni til athugasemda.


